
Долзарблиги. Вульгар псориаз сурункали яллиғланиш билан кечувчи тери 

касаллиги бўлиб, эпидермиснинг гиперплазияси, паракератоз, дермада 

яллиғланиш инфильтрацияси ва микроциркулятор ўзгаришлар билан 

тавсифланади. Касалликнинг оғирлик даражасини баҳолашда PASI (Psoriasis 

Area and Severity Index) индекси қўлланилади. Бироқ клиник кўрсаткичларни 

тери тўқимасидаги морфологик ва морфометрик ўзгаришлар билан солиштириш 

касалликнинг патоморфологик хусусиятларини чуқурроқ ўрганиш имконини 

беради. 

Тадқиқот мақсади. Вульгар псориаз билан касалланган беморлар тери 

биоптатларида эпидермис ва дерманинг асосий морфометрик кўрсаткичларини 

аниқлаш ҳамда уларнинг PASI индекси билан боғлиқлигини баҳолаш. 

Материаллар ва усуллар. Тадқиқотда вульгар псориаз билан касалланган 

беморларнинг тери биоптатларини гистологик ва морфометрик текшириш 

режалаштирилади. Эпидермис қалинлиги, эпидермал ўсимталар узунлиги, 

дермадаги яллиғланиш инфильтрацияси ва қон томирлар кўрсаткичлари 

баҳоланади. Олинган натижалар PASI индекси билан таққосланиб, статистик 

таҳлил қилинади. 

Кутилаётган натижалар. Псориазда эпидермис қалинлиги ва эпидермал 

ўсимталар узунлигининг ортиши, дермада яллиғланиш инфильтрацияси ҳамда 

микроциркулятор ўзгаришларнинг кучайиши аниқланиши кутилмоқда. 

Морфометрик кўрсаткичлар билан PASI индекси ўртасидаги корреляцион 

боғлиқликни баҳолаш орқали клиник касаллик оғирлиги ва тўқимавий 

ўзгаришлар ўртасидаги муносабатни аниқлаш мумкин. 

Хулоса. Тери биоптатларининг морфометрик таҳлили вульгар псориаздаги 

патоморфологик ўзгаришларни объектив баҳолашда муҳим аҳамиятга эга. 

Морфометрик кўрсаткичларни PASI индекси билан солиштириш касалликнинг 

клиник ва морфологик оғирлик даражаси ўртасидаги боғлиқликни аниқлашга 

ёрдам беради. 

